
Augustus amīcum nōtissimum, Maecēnātem nōmine, habēbat. Maecēnās pecūniam plūrimam habēbat et saepe auxilium poētīs dedit.  ‘patrōnus sum,’ inquit Maecēnās. ‘auxilium ā mē poētīs datur et ā poētīs laudor.’ inter hōs poētās erant duo poētae nōtissimī, Vergilius et Horātius nōmine. Horātius carmina multa et optima scrīpsit; Maecēnātem laudāvit quod fundus et pecūnia sibī ā Maecēnāte datī erant. ‘multōs annōs,’ scrīpsit Horātius, ‘bellum tristissimum erat. multī agrī dēlētī sunt et multī cīvēs necātī sunt. nunc fundum novum habeō et in hōc fundō habitāns laetissimus sum. in bellō horror magnus est sed magna laetitia in agrīs in pāce. nunc laetus in meō fundō habitāns multa carmina scrībō.’ 	
Vergilius quoque erat poēta clārissimus quī carmina nōtissima scrīpsit. aliud carmen, Geōrgica nōmine, dē rūre scrīpsit, et scrīpsit dē Augustō aliud carmen, Aenēida nōmine, quod multī putābant Geōrgicīs multō melius esse. in hōc carmine Augustum laudāvit quod Augustus pācem omnibus Rōmānīs dederat. in hōc carmine pietātem quoque laudāvit, quod propter pietātem cīvēs patriam, nōn sē, amant. Vergilius autem carmen suum nōn laudāvit et, ubi perībat, hoc carmen incendere volēbat. Augustus tamen hoc carmen servāvit, quod putābat optimum esse: ‘hoc carmen mē laudat,’ inquit Augustus, ‘et mē ducem optimum esse ostendit. multī hoc carmen legere dēbent.’ 	
[bookmark: _GoBack]fortasse Vergilius carmen suum incendere volēbat quod laetitia minima in carmine est. Aenēas, hērōs huius carminis, semper miserrimus est: aliī virī fēminaeque quoque miserrimī sunt. fortasse Vergilius putābat pietātem esse difficillimam et miserrimōs esse eōs quī semper ducibus pārērent. 	

